
Guðmundur Benediktsson. 

Nr. 738. . 26. nóvember 1980. 

LÖG 

um tekjustofna sveitarfélaga. 

Forseti ÍsLanDs 
gjörir kunnugt: Að ég samkvæmt 2. mgr. 21. gr. laga nr. 13. 9. apríl 1980 um 

breyting á lögum nr. 8 22. mars 1972 um tekjustofna sveitarfélaga hef látið 
fella ákvæði hinna fyrrnefndu laga inn í meginmál laga nr. 8 22. mars 1972 
um tekjustofna sveitarfélaga ásamt síðari breytingum og gef þau út svo breytt: 

1. KAFLI 

Almenn ákvæði. 

1. gr. 
Tekjustofnar sveitarfélaga eru þessir: 

a. Fasteignaskattur. 
b. Framlög úr Jöfnunarsjóði. 
c. Útsvör. 
d. Aðstöðugjöld. 

Fer um tekjustofna þessa samkvæmt því, er lög þessi ákveða. 

2. gr. 
Auk tekna samkvæmt 1. gr. hafa sveitarfélög tekjur af eignum sinum, eigin 

atvinnurekstri og stofnunum, sem reknar eru í almenningsþágu, svo sem vatnsveit- 
um, rafmagnsveitum, hitaveitum o.fl., enn fremur ýmsar aðrar tekjur, svo sem 
leyfisgjöld o. fl., allt eftir því sem lög og reglugerðir mæla fyrir um. 

Ríkisprentsmiðjan Gutenberg

1. KAFLI 

Um fasteignaskatt. 

3. gr. 
Á allar fasteignir, sem metnar eru í fasteignamati, sbr. þó 5. gr., skal árlega 

leggja skatt til sveitarfélags, þar sem fasteign er. 

Skattur þessi skal miðaður við fasteignamat og vera svo sem hér segir: 

a. 1/% af fasteignamati íbúða og íbúðarhúsa ásamt lóðarréttindum, erfðafestu- 

landa og jarðeigna, sem ekki eru nytjaðar til annars en landbúnaðar, útihúsa 

og mannvirkja á bújörðum, sem tengd eru landbúnaði. 

h. 1% af öllum öðrum fasteignum, sem metnar eru Í fasteignamati. 

Heimilt er sveitarstjórn að lækka eða hækka um allt að 25% hundraðshluta þá, 

sem tilgreindir eru í 2. málsgrein þessarar greinar, samkvæmt öðrum hvorum eða 

háðum stafliðum. 

Í sveitarfélagi, þar sem bæði er þéttbýli og dreifbýli, er sveitarstjórn heimilt 

að undanþiggja fasteignir í dreifbýli álagi á fasteignaskatt, sbr. 3. mgr. 

Auk þess skatts, sem um ræðir í 2. og 3. mgr. þessarar greinar, er sveitarstjórn 

heimilt að leggja skatt á hlunnindi, sem eru í eign utansveitarmanna, sem nemur 

49% af virðingarverði þeirra. 

4. gr. 

Sveitarstjórn annast álagningu og innheimtu skattsins, sem reiknast af heilum 

þúsundum matsverðs, og skal sleppa því, sem umfram er. 

Eigandi greiðir skattinn, nema um leigujarðir. leigulóðir eða önnur samnings- 

bundin jarðarafnot sé að ræða. Þá greiðist skatturinn af ábúanda eða notanda. 

Nú verður ágreiningur um gjaldskyldu eða gjaldstofn, og sker þá yfirfasteigna- 

matsnefnd ríkisins úr. Úrskurði nefndarinnar má skjóta til dómstólanna. 

Gjalddagi skattsins er 15. janúar, en heimilt er sveitarstjórn að ákveða, að skatt- 

urinn greiðist að hálfu þá og að hálfu síðar á árinu. 

5. gr. 

Undanþegin fasteignaskatti eru sjúkrahús, kirkjur, skólar, íþróttahús, endur- 

hæfingarstöðvar, barnaheimili, orlofsheimili launþegasamtaka, skipbrotsmannaskýli, 

sæluhús, félagsheimili og samkomuhús, sem ekki eru rekin í ágóðaskyni, öryrkja- 

og elliheimili og heilsuhæli, þó ekki húsnæði slíkra stofnana, sem notað er til at- 

vinnurekstrar, bókasöfn og önnur safnhús, svo og hús annarra ríkja, að svo miklu 
leyti sem þau ern notuð af sendimönnum þeirra í milliríkjaerindum. Sama gildir 
um lóðir slíkra húsa. 

Nú eru hús þan, sem um ræðir í 1. mgr. þessarar greinar, jafnframt notuð til 
annars en að framan greinir, svo sem til íbúðar fyrir aðra en húsverði, og greiðist 
skatturinn þá hlutfallslega miðað við slík afnot. 

Heimilt er sveitarstjórn að lækka eða fella niður fasteignaskatt, sem efnalitlum 
clli- og örorkulifeyrisþegum er gert að greiða. Sama gildir um slíka lífeyrisþega, 
sem ekki hafa verulegar tekjur umfram elli- og örorkulífeyri. 

Heimilt er sveitarstjórn að undanbigsja nýjar íbúðir og íbúðarhús ásamt lóðar- 
réttindum fasteignaskatti í allt að tvö ár, eftir að afnot hefjast. 

Heimilt er sveitarstjórn að lækka eða fella niður fasteignaskatt af fasteignum, 
sem einvörðungu eru notaðar til tómstundaiðju, sem viðurkennd er af viðkomandi 

sveitarstjórn.

6. gr. 
Nú er afnotum fasteignar, sem metin er sem ein heild, þann veg háttað, að 

greiða ber fasteignaskatt af henni samkvæmt báðum gjaldflokkum 2. mgr. 3. gr., 
og skulu þá þeir, sem annast mat nýbygginga og endurbóta fasteigna, ákveða hlut- 
fallslega skiptingu matsverðs slíkra eigna eftir afnotum. 

7. gr. 
Fasteignaskattinum fylgir lögveð í fasteign þeirri, sem hann er lagður á, og skal 

ásamt dráttarvöxtum í 2 ár frá gjalddaga ganga fyrir öllum öðrum veðkröfum, er 
á eigninni hvíla. Ef hús brennur, eftir að skatturinn er fallinn í gjalddaga, er sami 
forgangsréttur fyrir honum í brunabótafjárhæð hússins. 

TIl. KAFLI 

Um Jöfnunarsjóð sveitarfélaga. 

8. gr. 
Hlutverk Jöfnunarsjóðs er: 

a. Áð greiða framlag til sveitarfélaganna samkvæmt ákvæðum þessa kafla. 
b. Að greiða úr sérstökum fjárhagserfiðleikum sveitarfélaga samkvæmt ákvæðum 

sveitarstjórnarlaga. 

c. Að leggja út greiðslur þær milli sveitarfélaga, sem ríkissjóður ber ábyrgð á sam- 
kvæmt framfærslulögum, þar til þær hafa verið endurgreiddar af því sveitar- 
félagi, sem þær voru inntar af hendi fyrir. 

d. Að greiða aukaframlags, sbr. 15. gr. 
e. Að greiða fólksfækkunarframlas, sbr. 16. gr. 
f. Að greiða 1% af tekjum sjóðsins til Sambands íslenskra sveitarfélaga og 1% 

til landshlutasamtaka sveitarfélaga, sem skiptist jafnt á milli þeirra. 
s. Að greiða árlega 5% af vergum tekjum sjóðsins til Lánasjóðs sveitarfélaga, sbr. 

lög nr. 35/1966 og lög nr. 99/1974. 
h. Að greiða útgjöld samkvæmt lögum nr. 54 6. apríl 1971, um Innheimtustofnun 

sveitarfélaga. 

9. gr. 
Tekjur Jöfnunarsjóðs eru þessar: 

a. Framlag úr ríkissjóði, sem nemur 8% af söluskatti þeim, sem innheimtur er 

í ríkissjóð skv. lögum nr. 10/1960, um söluskatt, svo og 5% af verðtollstekjum 

ríkissjóðs, samkvæmt lögum nr. 6/1974, um tollskrá o.fl. 

Framlagið greiðist Jöfnunarsjóði mánaðarlega eftir á. 
b. Landsútsvör samkvæmt 10.— 12. gr. laga þessara. 

10. gr. 
Landsútsvör greiða: 

a. Áfengis- og tóbaksverslun ríkisins og Sölunefnd varnarliðseigna. 
b. Áburðarverksmiðjan og Sementsverksmiðja ríkisins. 
c. Sildarverksmiðjur ríkisins, Landssmiðjan, Ríkisprentsmiðjan Gutenberg og 

Ferðaskrifstofa ríkisins. 
d. Olíufélög, sem flytja inn olíur, olíuvörur og annast sölu þeirra og dreifingu 

innanlands. 
e. Bankar.

11. gr. 
Fjárhæð landsútsvara skal vera sem hér segir: 

a. 5% af hagnaði ríkisfyrirtækja, samkvæmt 10. gr. a. 
b. 2% af heildarsölu stofnana þeirra, sem um getur í 10. gr. b. 
c. 10% af tekjum stofnana þeirra, sem um ræðir í 10. gr. c., sbr. 23. gr. laga 

þessara. 
d. 1%3% af heildarsölu olíufélaga, sbr. 10. gr. d. 
e. 1% af mismun heildarútlánsvaxta og heildarinnlánsvaxta banka, sbr. 10. gr. e. 

12. gr. 
Skattstjórinn í Reykjavík annast álagningu landsútsvara samkv. 10.— 11. gr. 
Félagsmálaráðuneytið innheimtir landsútsvörin, samkv. gjaldskrá, sem skatt- 

stjórinn í Reykjavík lætur ráðuneytinu í té. 

13. gr. 
Tekjur Jöfnunarsjóðs, sbr. 9. gr., að frádregnum útgjöldum samkvæmt stafliðum 

b og d—h í 8. gr., koma til úthlutunar til sveitarfélaganna samkvæmt ákvæðum 
þessarar greinar. 

Fjórðungur landsútsvara, sem til falla í hverju sveitarfélagi, skal koma í hlut 
þess, sbr. þó 3. mgr. þessarar greinar. Öðru úthlutunarfé skal skipt á milli sveitar- 
félaganna í réttu hlutfalli við íbúatölu hvers sveitarfélags hinn 1. desember árið 
á undan, þó þannig, að ekkert sveitarfélag fái hærra framlag en nemi 60% af saman- 
lögðum fasteignasköttum og útsvörum gjaldársins, sbr. þó 8. gr. d. 

Landsútsvar samkvæmt í1. gr. e rennur óskipt í Jöfnunarsjóð. 

14. gr. 
Framlag Jöfnunarsjóðs til sveitarfélaga samkvæmt 13. gr. skal greitt mánaðar- 

lega. 

Nú eru ekki gerð skil á ársreikningum sveitarfélags, sbr. 60. gr. sveitarstjórnar- 
laga, nr. 58 29. mars 1961, og greiðist því sveitarfélagi þá ekki framlag samkv. 
1. mgr., fyrr en skil hafa verið gerð. 

Nú kemst sveitarfélag eftir setningu laga þessara í vanskil með greiðslur vegna 
veittra ríkisábyrgða, og er ráðuneytinu þá heimilt að inna slíkar greiðslur af hendi 
af framlagi til sveitarfélagsins, eftir því sem til vinnst. 

15. gr. 
Aukaframlag skal veita þeim sveitarfélögum, sem skortir tekjur til greiðslu 

lögboðinna eða óhjákvæmilegra útgjalda. 
Enn fremur er heimilt að greiða aukaframlög til sveitarfélaga, sem verða fyrir 

fjárhagstjóni vegna laga nr. 94 30. desember 1975. 
Skilyrði þess, að sveitarfélag fái aukaframlag skv. 1. mgr. þessarar greinar, er: 

a. að sveitarfélag hafi lagt á fullt útsvar samkvæmt 25. gr., 
b. að sveitarfélag hafi innheimt fasteignaskatt með álagi skv. 3. mgr. 3. gr., ef 

félagsmálaráðuneytið hefur krafist þess, sbr. þó 13. gr. laga nr. 11/1975. 
c. að sveitarfélag hafi fyrir 1. október sent umsókn um aukaframlag til félags- 

málaráðuneytisins og láti fylgja umsókn nauðsynleg gögn um þörf aukafram- 
lags, svo sem ársreikninga næstliðins árs, fjárhagsáætlun líðandi árs, greinargerð 
um nýtingu tekjuslofna og nauðsyn aukaframlags. 
Heimilt er að greiða aukaframlag skv. 2. mgr. þessarar greinar, þótt ekki sé 

fullnægt öllum skilyrðum skv. stafliðum a—-c hér að framan. 
Um greiðslu aukaframlags gildir ákvæði 2. mgr. 14. gr.

Félagsmálaráðuneytið ákveður aukaframlög að fenginni umsögn stjórnar Sam- 

bands íslenskra sveitarfélaga. Ráðuneytið getur krafið sveitarfélag, sem sótt hefur 

um aukaframlag, um frekari gögn og upplýsingar en greinir í c-lið. 

Við ákvörðun aukaframlags til einstakra sveitarfélaga skal hafa hliðsjón af 

því, hverjar tekjur eru af einstökum tekjustofnum í hlutaðeigandi landshluta og 

landinu í heild á íbúa á því ári, sem framlag er veitt. 
Til að mæta útgjöldum samkvæmt þessari grein má verja 6% af tekjum sjóðsins, 

svo og vaxtatekjum sjóðsins og því fé, sem ekki kemur til úthlutunar samkvæmt 

2. mgr. 13. gr. 

16. gr. 
Nú hefur fólksfækkun orðið í sveitarfélagi næstliðið ár og skal þá sveitarfélagið 

fá sérstakt aukaframlag úr Jöfnunarsjóði sbr. e-lið 8. gr., enda sendi sveitarstjórn 
sjóðnum kröfu um það fyrir árslok ár hvert. Framlagið skal vera allt að meðalút- 
svari á íbúa í landinu næstiiðið ár margfaldað með íbúafækkunariölunni. 

Félagsmálaráðuneytið úrskurðar fólkstækkunarframlög samkvæmt Í. mgr. og 
greiðir þau hlutaðeigandi sveitarfélögum fyrir 15. nóvember. 

17. gr. 
Félagsmálaráðherra hefur á hendi yfirstjórn Jöfnunarsjóðs. Skal sjóðurinn vera 

í vörslu félagsmálaráðuneytisins, sem annast bókhald hans, úthlutun framlaga, 
greiðslur samkv. 8. gr., svo og afgreiðslur á vegum sjóðsins. 

18. gr. 
Fé sjóðsins skal ávaxtað í tryggri lánsstofnun. 

19. gr. 
Árlega skal semja reikning Jöfnunarsjóðs, sem endurskoðaður skal af ríkis- 

endurskoðuninni. 
Ársreikningar sjóðsins skulu birtir í B-deild Stjórnartíðinda. 

20. gr. 

Félagsmálaráðherra setur með reglugerð nánari ákvæði um starfsemi sjóðsins, 

þar á meðal um álagningu, áfrýjun úrskurða, gjalddaga og innheimtu landsútsvara, 

samkv. 9.— 12. gr. 

IV. KAFLI 

Um útsvör. 

21. gr. 
Þeir menn, sem skattskyldir eru samkvæmt ákvæðum 1. kafla laga nr. 40/1978 

um tekjuskatt og eignarskatt, skulu greiða útsvar af tekjum sínum til sveitarfélags 
eftir því sem nánar er kveðið á í lögum þessum. 

22. gr. 

Hver maður, útsvarsskyldur samkvæmt lögum þessum, skal greiða útsvar í einu 

sveitarfélagi og fellur það óskipt til þess. 

Þeir menn, sem um ræðir í 1. gr., sbr. 5. og 6. gr. laga nr. 40/1978, skulu greiða 

útsvar til þess sveitarfélags þar sem þeir áttu lögheimili 1. desember á tekjuárinu. 

Þeir menn, sem um ræðir í 3. gr. laga nr. 40/1978, skulu greiða úlsvar til þess 

sveitarfélags, þar sem þeir öfluðu mestra tekna sinna á tekjuárinu.

23. gr. 
Útsvar skal leggja á tekjur þær sem skattskyldar eru samkvæmt II. kafla laga 

nr. 40/1978. 

Frá tekjum þessum skal draga frádrátt samkvæmt A-lið, 1. tl. B-liðar, 3. tl. C- 

liðar 1. mgr. og 3. mgr. 30. gr. laga nr. 40/1978 með síðari breytingum. 
Frá útsvarsskyldum tekjum manna, sem stafa af atvinnurekstri eða sjálfstæðri 

starfsemi, sbr. B-lið 7. gr. laga nr. 40/1978, skal draga gjöld þau af sem talin eru í 
1. mgr. 31. gr. laga nr. 40/1978, eftir því sem við getur átt 

Enn fremur skal draga frá útsvarsskyldum tekjum elli- og örorkulífeyri sam- 
kvæmt II. og IV. kafla laga nr. 67/1971 um almannatryggingar með síðari breyt- 
ingum. 

Þá skal lækka stofn til útsvars um sömu fjárhæð og skattstjóri veitir til lækk- 
unar á tekjuskattsstofni samkvæmt 66. gr. laga nr. 40/1978. 

Við ákvörðun stofns til útsvars samkvæmt þessari grein gilda reglur 62.—65. gr. 
laga nr. 40/1978, eftir því sem við getur átt. 

24. gr. 
Skattstjórar annast álagningu útsvars. 
Ákvæði VIILT— XIV. kafla laga nr. 40/1978 gilda um útsvar, eftir því sem við á, 

nema öðruvísi sé ákveðið í lögum þessum. 

25. gr. 
Útsvar skal vera ákveðinn hundraðshluti af tekjum næstliðins almanaksárs, sem 

þó má ekki hærri vera en 11% af útsvarsstofni og skal sami hundraðshluti lagður 
á alla menn í hverju sveitarfélagi. 

Útsvar af þeim tekjum barna, sem um ræðir í 2. mgr. 65. gr. laga nr. 40/1978, 
skal vera 3% af útsvarsstofni og skal barn ekki njóta lækkunar skv. 26. gr., sbr. 
þó 7.—9. mgr. þeirrar greinar. 

Við samningu fjárhagsáætlunar fyrir næsta almanaksár ákveður sveitarstjórn, 
hver hundraðshluti verði lagður á tekjur manna á því ári, og tilkynnir skattstjóra 
um ákvörðun sína, eigi síðar en 31. mars á álagningarári. 

Nú hrökkva útsvör samkvæmt 1. mgr. ekki fyrir áætluðum útgjöldum og er 
þá sveitarstjórn heimilt að hækka þau um 10% að fengnu samþykki ráðherra. 

26. gr. 
Hjá þeim mönnum, sem um ræðir í 2. mgr. 22. gr. og heimilisfastir hafa verið 

hér á landi allt tekjuárið, skal við álagningu lækka útsvarið um 35 000 kr. 
Fyrir hvert barn innan 16 ára á tekjuárinu, sem var heimilisfast hjá framfæranda 

hér á landi allt það ár, skal lækka útsvar hans um 7000 kr. Þegar um fleiri en 
þrjú börn er að ræða, skal útsvar framfæranda lækkað að auki um 7000 kr. fyrir 
hvert barn umfram þrjú. 

Lækkun útsvars vegna barna skal skipt á milli framfærenda eftir reglum 4. og 
5. mgr. 69. gr. laga nr. 40/1978. 

Þegar um hjón er að ræða og lækkun skv. 13. mgr. nemur samtals hærri 
fjárhæð hjá öðru þeirra en álagt útsvar þess, þá skal sá hluti lækkunar, sem um- 
fram er, bætast við lækkun hjá hinu. 

Hjá mönnum, sem um ræðir í 2. og 3. mgr. 22. gr. og dveljast hér á landi hluta 
úr ári, skulu ofangreindar fjárhæðir miðast við hlutfallslegan dvalartíma þeirra og 
barna þeirra hér á landi. Dvalartíma skal telja í heilum mánuðum og telst brot úr 
mánuði sem heill mánuður. 

Ákvæði þessarar greinar taka ekki til þeirra manna sem um ræðir í 2—8. tl. 
3. gr. laga nr. 40/1978.

Fella skal niður útsvar sem nemur 10 000 kr. eða lægri fjárhæð. 
Ofangreindar fjárhæðir skulu breytast í samræmi við skattvísitölu eins og hún 

er á hverjum tíma, sbr. 121. gr. laga nr. 40/1978 með síðari breytingum. 
Útsvar skal lagt á í heilum þúsundum króna, þannig að lægri fjárhæð en 1000 

kr. skal sleppt. 

21. gr. 
Að lokinni álagningu útsvara getur sveitarstjórn tekið ákvörðun um umsókn 

manna um lækkun álagðra útsvara, þegar svo stendur á sem greinir í Í. mgr. 66. gr. 
laga nr. 40/1978, fari þeir fram á frekari lækkun en skattstjóri veitti. Á sama hátt 
getur sveitarstjórn lækkað álagt útsvar þeirra sem nutu bóla samkvæmt Il. og IV. 
kafla laga nr. 67/1971 um almannatryggingar með síðari breytingum. Skattstjóri 
skal veita sveitarstjórn aðgang að skattframtölum viðkomandi manna svo og veita 
henni þær upplýsingar sem nauðsynlegar teljast. Sveitarstjórn skal tilkynna lækkun 
útsvars til skattstjóra og viðkomandi manns. 

Þeim, sem sveitarstjórn felur að annast störf þessi, er bannað, að viðlagðri 
ábyrgð eftir ákvæðum almennra hegningarlaga um opinbera starfsmenn, að skýra 
óviðkomandi mönnum frá því er þeir komast að í störfum sínum og varðar hagi 
skattaðila. 

28. gr. 
Skattstjóri semur skrá um útsvör í hverju sveitarfélagi í skattumdæmi sínu þegar 

hann hefur lokið álagningu útsvara. Skrá þessa skal hann senda viðkomandi sveitar- 
stjórn. 

29. gr. 
Sveitarstjórn annast innheimtu útsvara. 
Sveitarstjórn er heimilt að gera samning við fjármálaráðherra og forráðamenn 

annarra stofnana um að innheimta skuli í einu lagi öll gjöld sem greiða ber þessum 
aðilum. Má fela gjaldheimtuna sveitarfélagi, innheimtumanni ríkissjóðs eða sérstakri 
innheimtustofnun. Allar heimildir og skyldur sveitarfélaga, innheimtumanns ríkis- 
sjóðs og stofnana vegna gjaldheimtu skulu færast til þess aðila sem tekur gjald- 
heimtuna að sér. 

Útsvar skal greitt á tíu gjalddögum á ári hverju. Eru gjalddagar hinn fyrsti 
dagur hvers mánaðar, nema mánuðina janúar og júlí. Sveitarstjórn er þó heimilt 
að ákveða að úlsvar skuli greiðast á einum eða tveimur gjalddögum, 15. júlí og 
15. október. 

Þar til álagning útsvara liggur fyrir, skal gjaldanda gert að greiða á hverjum 
gjalddaga upp í útsvar fjárhæð, sem nema skal ákveðnum hundraðshluta af því 
útsvari, sem honum bar að greiða næstliðið ár. Skal þessi hundraðshluti ákveðast 
fyrir hvert ár í samræmi við þá reglugerð sem fjármálaráðherra setur um innheimtu 

tekju- og eignarskatts. 
Álagt úlsvar að frádregnu því, sem greiða ber fyrir álagningu skv. 4. mgr. þess- 

arar greinar, skal greiða með jöfnum afborgunum á þeim gjalddögum sem eftir eru 
á árinu þegar álagning fer fram. 

Vangreiðsla að hluta veldur því að útsvar gjaldandans fellur í gjalddaga 15 dögum 
eftir gjalddagann, þó ekki fyrr en 15. næsta mánaðar eftir að álagningu er lokið. 

Séu skattar gjaldanda hækkaðir eftir álagningu fellur viðbótarfjárhæðin í gjald- 
daga 10 dögum eftir að gjaldanda var tilkynnt um hækkunina. 

Þeim erlendu ríkisborgurum eða ríkisfangslausu mönnum, er fengið hafa dvalar- 
eða landvistarleyfi hér á landi um tiltekinn tíma, er skylt að gera full skil á útsvari 

sínu fyrir brottför af landinu.

Áfrýjun útsvarsákvörðunar eða deila um útsvarsskyldu frestar hvorki eindaga 
útsvars né leysir gjaldanda undan álögum, sem beitt er vegna vangreiðslu þess. Ef 
útsvar er lækkað eða fellt niður eftir úrskurði eða dómi, skal endurgreiðsla þegar 
fara fram. 

30. gr. 
Allir þeir, er hafa menn í þjónustu sinni og greiða laun fyrir starfa, sbr. 1. mgr. 

92. gr. laga nr. 40/1978, skulu senda ótilkvaddir viðkomandi sveitarstjórn skrá um 
þá launþega sem þar eiga að greiða útsvar. Eru launagreiðendur skyldir að halda 
eftir af kaupi launþega til lúkningar útsvari þeirra. Skulu í reglugerð sett nánari 
ákvæði um framkvæmd þessarar greinar. 

Hafi launagreiðandi vanrækt að halda eftir af launum ber hann sjálfsskuldar- 
ábyrgð á greiðslu þess fjár. 

Krafa vegna fjár, sem launagreiðandi hefur haldið eftir eða bar að halda eftir 
samkvæmt þessari grein, nýtur lögtaksréttar hjá launagreiðanda. 

Laungreiðandi, sem eigi hefur skilað á réttum degi fé, er hann hefur haldið 
eftir eða bar að halda eftir af launum, skal greiða dráttarvexti skv. 43. gr. frá þeim 
degi sem skila bar fénu til sveitarstjórnar. 

Séu laungreiðslur inntar af hendi fyrir milligöngu annars aðila hvíla sömu 
skyldur á milligönguaðila og lagðar eru á launagreiðanda samkvæmt ákvæðum þess- 
arar greinar. 

sl. gr. 
Gjaldandi, sem ofgreitt hefur útsvar til launagreiðanda, getur krafið viðkom- 

andi sveitarstjórn um það sem ofgreitt kann að vera, og skiptir ekki máli hvort 
launagreiðandi hefur staðið skil á fénu eða ekki. 

Sveitarstjórn getur ekki krafið gjaldanda um útsvar er launagreiðandi hefur 
haldið eftir af launum gjaldandans, þó að launagreiðandinn hafi ekki staðið skil á 
fénu til sveitarstjórnar. 

32. gr. 
Hjón, sbr. 63. gr. laga nr. 40/1978, bera óskipta ábyrgð á greiðslu útsvars sem 

á þau er lagt, og getur sveitarstjórn gengið að hvoru hjóna um sig til greiðslu þess. 
Rétt er því hjóna, er útsvarsgreiðslur annast, að krefjast endurgreiðslu af hinu 
hjóna á þeim hluta útsvars er það hefur greitt umfram það sem að réttum hlutföllum 
kemur í þess hlut miðað við tekjur hvors hjóna. 

Þeir, sem hafa á hendi fjárforræði ólögráða manna, bera ábyrgð á útsvars- 
greiðslum þeirra. Erfingjar í dánarbúi, sem skipt er einkaskiptum, bera óskipta 
ábyrgð á útsvarsgreiðslum hins látna. 

Þeir, sem hafa í þjónustu sinni erlenda ríkisborgara eða ríkisfangslausa menn, 
er fengið hafa landvistar- eða dvalarleyfi hér á landi um tiltekinn tíma, bera ábyrgð 
á útsvarsgreiðslum þeirra. Þeir, sem greiða aðilum, sem ekki eru heimilisfastir hér 
á landi, gjald fyrir leigu eða afnot af lausafé, einkaleyfi, framleiðslurétti eða sér- 
þekkingu, arð af hlutafé eða endurgjald fyrir starfsemi eða þjónustu eða aðrar 

greiðslur sem um er ræti í 3. gr. laga nr. 40/1978, bera ábyrgð á útsvari viðtakenda 

vegna þessara greiðslna. 

Gera má lögtak hjá þeim, sem ábyrgð ber á útsvari, til tryggingar því útsvari 
er hann ber ábyrgð á samkvæmt ákvæðum þessarar greinar. 

Með ábyrgð samkvæmt þessari grein er átt við sjálfsskuldarábyrgð. 

Sveitarstjórn er heimilt að krefjast þess að aðilar, sem um ræðir í 3. gr. laga 

nr. 40/1978, setji tryggingu fyrir væntanlegu útsvari sínu svo og fyrir útsvars- 
greiðslum annarra aðila sem þeir eru ábyrgir fyrir. 

A 40

ðð. gr. 
Sama rétt og gjaldendur hafa til þess að kæra út af úlsvari til skattstjóra og 

áfrýja úrskurðum til ríkisskattanefndar hafa og sveitarstjórnir, sem hlut eiga að 
máli. 

34. gr. 
Nú þykir sýnt, að innheimtar tekjur hrökkvi ekki til greiðslu gjalda á reiknings- 

árinu, og getur þá sveitarstjórn ákveðið hækkun álagðra útsvara, sem svarar því, 
sem á vantar, þannig að öll útsvör verði hækkuð eftir ákveðnu hundraðshlutfalli. 

Álögð útsvör, að viðbættri hækkun, mega ekki hærri vera en fyrir er mælt í 
25. gr. 

3ð. gr. 
Nú ákveður sveitarstjórn að nota heimild í 34. gr. um hækkun útsvara, og skal 

hún þá auglýsa þá ákvörðun sína í blöðum á staðnum eða með öðrum hætti. Við- 
bótargjöld þessi falla í gjalddaga viku eftir birtingu auglýsingarinnar. 

V. KAFLI 

Um aðstöðugjald. 

36. gr. 
Sveitarstjórnum er heimilt að innheimta aðstöðugjald í sveitarsjóð hjá þeim 

aðilum, sem stunda atvinnurekstur eða sjálfstæða starfsemi í sveitarfélaginu, eftir 

því sem nánar er ákveðið í lögum þessum. 
Undanþegnir aðstöðugjaldsskyldu eru eftirtaldir aðilar: 

1. Þeir sem um ræðir í 1—4. tl. 4. gr. laga nr. 40/1978 um tekjuskatt og eignar- 
skatt. Varðandi sveitarfélög tekur undanþága þessi einungis til þeirrar starf- 
semi sem þau eða fyrirtæki þeirra stunda í eigin umdæmi. Heimilt er að leggja 
aðstöðugjald á þær stofnanir sem um ræðir í c-lið 10. greinar með síðari breyt- 
ingum. 

2. Félög, sjóðir og stofnanir er um ræðir í 5. tl. í. mgr. 2. gr. laga nr. 40/1978, að 
því marki sem þau reka ekki atvinnu. 

3. Olíufélög, sem greiða landsútsvar. 
4. Íslenskir kirkjusjóðir. 

Eftirtalin starfsemi er undanþegin aðstöðugjaldi: 
Rekstur skóla, barnaheimila, sjúkrahúsa, elliheimila, orkuvera til almennings- 

Þarfa, sláturhúsa, mjólkurbúa, banka og innlánsstofnana. 

37. gr. 
Aðstöðugjaldsstofn skal vera rekstrarkostnaður sá sem um ræðir í 1. tl. 1. mgr. 

31. gr. laga nr. 40,/1978. Til rekstrarkostnaðar í þessu sambandi telst gjaldfærsla skv. 
53. gr. laga nr. 40/1978 en frá honum dregst tekjufærsla skv. sömu grein. 

Undanþeginn aðstöðugjaldi er rekstrarkostnaður samkv. 2. mgr. 1. tl. 31. gr. laga 
nr. 40/1978, enn fremur sá hluti rekstrarkostnaðar sem umfram er heildartekjur, 

og telst tekjufærsla skv. 53. gr. laga nr. 40/1978 þá ekki til heildartekna. 

Hafi aðili með höndum fjölþættan atvinnurekstur, sem tekur til fleiri en einnar 

atvinnugreinar og verðmæti á tilgreindu verði eru flutt milli atvinnugreina, skal 
telja verðmæti, sem þannig eru flutt, til heildartekna hjá þeim þætti rekstrarins, er af 
hendi lætur, en aðstöðugjaldsskylds rekstrarkostnaðar hjá þeim þætti sem á móti 

tekur. 

Aðstöðugjaldsskyldir aðilar skulu skila skattstjóra sérstakri greinargerð um að- 

stöðugjaldsskyldan rekstrarkostnað í því formi sem ríkisskattstjóri ákveður. Greinar-

gerð þessari skal skila með skattframtali framtalsskyldra aðila samkvæmt lögum 
um tekjuskatt og eignarskatt, en þeir, sem undanbegnir eru þeirri framtalsskyldu, 

skulu fyrir 31. maí ár hvert skila greinargerð þessari ásamt ársreikningi til skatt- 
stjóra í því umdæmi þar sem þeir eiga lögheimili. 

38. gr. 
Aðstöðugjald má eigi hærra vera en hér greinir: 
Allt að 0.33% af rekstri fiskiskipa og flugvéla. 

Allt að 0.65% af rekstri verslunarskipa og af fiskiðnaði. 
Allt að 1% af hvers konar iðnaðarreksiri öðrum. 

Allt að 1.3% af öðrum atvinnurekstri. u
g

39. gr. 
Um álagningu og innheimtu aðstöðugjalds gilda ákvæði 24., 28., 29., 32., 33. og 

43. greinar eftir því sem við á. 
Aðstöðugjald skal álagt í heilum þúsundum króna þannig að lægri fjárhæð en 

1000 kr. skal sleppt. 

40. gr. 
Heimilt er að innheimta aðstöðugjald hjá aðila sem stundar atvinnurekstur eða 

sjálfstæða starfsemi í öðru sveitarfélagi en þar sem hann á lögheimili eða hefur 
atvinnurekstur sinn ef: 

a. hann rekur þar fiskkaup, fiskverkun, hefur þar með höndum húsbyggingar eða 
aðra mannvirkjagerð eða hefur bar heimilisfasta atvinnustofnun, svo sem útibú, 
og verður þá ekki lagt aðstöðugjald á hann að því leyti annars staðar. 

b. hann er búsettur erlendis og rekur atvinnu hér á landi. 
Í þeirri greinargerð, sem aðstöðugjaldsskyldum aðila ber að gera skv. 4. mgr. 

37. gr. skal koma fram hvað af rekstrarkostnaði hans tilheyri þeirri starfsemi sem 
hann rekur í öðrum sveitarfélögum. Skattstjóri skal senda upplýsingar um aðstöðu- 
gjaldsstofn til skattstjóra í því umdæmi, þar sem viðkomandi starfsemi fer fram. 

41. gr. 
Nú hefur sveitarstjórn ákveðið að nota heimild þessa kafla um innheimtu að- 

stöðugjalds, og skal hún þá tilkynna skattstjóra þá ákvörðun sína og láta honum 
samtímis í té upplýsingar um, hversu hátt gjald þetta skuli vera, sbr. 38. gr. 

Tilkynning til skattstjóra skal send eigi síðar en 31. mars ár hvert. 

42. gr. 
Telji skattstjóri ákvörðun sveitarstjórnar um álagningu og gjaldflokka ganga 

lengra en heimilað er eða brjóta á einhvern hátt í bága við lög eða reglugerð um 
aðstöðugjald, skal leita úrskurðar félagsmálaráðherra og fresta álagningu að því 
leyti, uns úrskurður er fenginn. 

Félagsmálaráðherra skal kveða upp úrskurðinn svo fljótt sem auðið er og senda 
hann viðkomandi skattstjóra og sveitarstjórn án tafar. 

VI. KAFLI 

Ýmis ákvæði. 

43. gr. 
Séu gjöld samkvæmt lögum þessum eigi greidd innan mánaðar frá gjalddaga 

skal greiða sveitarfélagi dráttarvexti af því sem gjaldfallið er, talið frá og með 
gjalddaga. Dráttarvextir eru þeir sömu og hjá innlánsstofnunum, sbr. 13. gr. laga 
nr. 10/1961 og ákvörðun Seðlabanka Íslands á hverjum tíma.

Nú verður ljóst, þegar álagningu sveitarsjóðsgjalda lýkur eða við endurákvörðun 

þeirra, að gjaldandi hefur greitt meira en endanlegu álögðu gjaldi nemur, og skal þá 

endurgreiða það sem ofgreitt var ásamt vöxtum fyrir það tímabil sem féð var í vörslu 

sveitarfélags. Skulu vextir þessir jafnháir vöxtum sem greiddir eru af almennum 

sparisjóðsinnstæðum, sbr. 13. gr. laga nr. 10/1961 og ákvörðun Seðlabanka Íslands 

á hverjum tíma. 

44. gr. 
Gjöld samkvæmt lögum þessum, svo og dráttarvexti, má taka lögtaki, sbr. lög 

nr. 29 16. des. 1885. 

45. gr. 
Heimilt er sveitarstjórn að breyta gjalddögum þeirra gjalda, sem renna eiga Í 

sveitarsjóð, til samræmis við gjalddaga útsvara. 

46. gr. 
Ríkisstjórninni er heimilt að gera samninga við stjórnir annarra ríkja um 

gagnkvæmar ívilnanir á útsvörum þeirra erlendra og Íslenskra aðila, sem eftir gild- 
andi útsvarslögum ríkjanna eiga að greiða útsvar af sömu tekjum bæði á Íslandi 
og í einhverju öðru ríki. 

Nú er eigi fyrir hendi samningur við annað ríki um að komast hjá tvísköttun á 
tekjur skv. 1. mgr. og maður, sem útsvarsskyldur er hér á landi samkvæmt 22. gr., 
greiðir til opinberra aðila í öðru ríki útsvar af tekjum sínum sem útsvarsskyldar 
eru hér á landi, og er þá ríkisskattstjóra heimilt, samkvæmt umsókn manns eða 
ábendingu skattstjóra, að lækka útsvar hans hér á landi með hliðsjón af þessum 
útsvarsgreiðslum hans. 

47. gr. 
Ráðherra er heimilt að setja nánari ákvæði með reglugerð um framkvæmd 

laga þessara. 

48. gr. 
Lög þessi öðlast þegar gildi og koma til framkvæmda við álagningu útsvara, að- 

stöðugjalds og innheimtu fasteignaskatts á árinu 1980 vegna tekna og gjalda á árinu 
1979. Jafnframt eru úr gildi numin lög nr. 51 10. júní 1964, lög nr. 67 23. desember 
1964, lög nr. 67 21. maí 1965, lög nr. 43 6. maí 1966, lög nr. 59 16. apríl 1968 og lög 
nr. 69 12. maí 1970. 

Ákvæði til bráðabirgða. 

I. 
Við ákvörðun stofna til útsvars og aðstöðugjalds skulu ákvæði til bráðabirgða 

í lögum nr. 40/1978 með síðari breytingum gilda eftir því sem við á. 

11. 
Við álagningu útsvars á árinu 1980 vegna tekna á árinu 1979 skal við ákvörðun 

gjaldstofns til útsvars draga frádrátt skv. 2. og 4. tl. B-liðar 1. mgr. 30. gr. laga 
nr. 40/1978. Enn fremur skulu vaxtatekjur og verðbætur manna á árinu 1979 af 
verðtryggðum spariskirteinum ríkissjóðs vera frádráttarbærar að fullu frá tekjum 

2 
við álagningu útsvars á árinu 1980.

HI. 
Þrátt fyrir ákvæði laga þessara skuln lög nr. 1/1980 gilda eftir því sem við á 

um greiðslu útsvara á fyrri hluta ársins 1980. 

IV. 
Hvarvetna þar sem í lögum þessum er vísað til laga nr. 40/1978, um tekjuskatt 

og eignarskatt, er vísað til þeirra laga með síðari breytingum eftir því sem við getur 
átt. Verði síðari breytingar, sem gerðar hafa verið á lögum nr. 40/1978, felldar inn 
í meginmál þeirra og útgefin ný lög, skal við framkvæmd á 2. mgr. 21. gr. laga þess- 
ara breyta vísunum til laga nr. 40/1978 til samræmis við það. 

Gjört í Reykjavík 26. nóvember 1980. 

Vigdís Finnhogadéttir. 

(L. S.)   
Svavar Gestsson. 

LÖG 

um málefni Flugleiða hf. 

Forseti Ístanns 
qiðrir kunnugt: Alþingi hefur fallist á lög þessi og ég staðfest þau með sam- 

Þykki mínu: 

1. gr. 
Ríkisstjórninni er heimilt, segn þeim tryggingum sem hún metur gildar, að 

veita Flugleiðum hf. sjálfskuldarábyrgð á láni sem nemur allt að 3 milljónum banda- 
ríkjaðala eða jafnvirði þeirrar fjárhæðar í íslenskum krónum og tekið er til eins 
árs í því skyni að mæta rekstrarhalla, ef verður, á flugi félagsins milli Luxemborgar 

og Bandaríkjanna frá 1. okt. 1980 til 30. sept. 1981. Ríkissjóði er jafnframt heimilt að 
standa undir vöxtum af láni þessu. 

Lendingargjöld, leigugiöld vegna aðstöðu á Keflavíkurflugvelli, svo og tekju- 

og eignarskatt og Iaunaskatt og önnur gjöld ber félaginn að greiða á réttum gjald- 

dögum. en þann hluta þessara gjalda sem rekja má til Norður-Atlantshafsflugsins 

fær félagið endurgreiddan við skuldauppsiðr, sbr. 3. mgr. 
Í fjárlagafrumvarpi fyrir árið 1982 skal tillaga gerð um hlutdeild ríkissjóðs í 

uppgjöri þessa láns með hliðsjón af rekstrarafkomu fyrirtækisins á ofangreindri 
flugleið umrætt tímabil, að teknu tilliti til þeirrar endurgreiðslu sem um er rætt 
í 2. mgr. og miðað við bær tekjur sem telja má að ríki og sveitarfélög hafi haft 
undanfarin ár af flugi á umræddri flugleið. 

2. gr. 
Ríkisstjórninni er heimilt að auka hlutafjáreign ríkissjóðs í Flugleiðum hf. 

í allt að 20% hlutafjár. 

3. gr. 
Ríkisstjórninni er heimilt, gegn þeim tryggingum sem hún metur gildar, að 

veita Flugleiðum hf. sjálfskuldarábyrgð á lánum sem nema allt að 12 milljónum 
bandaríkjadala til að bæta rekstrarfjárstöðu fyrirtækisins.


